
 Azɔ me…?…[Nyaƒoka la ɖi ƒuƒlu—Tala.] Esiae nye zi gbãtɔ
si mewɔ nusia kpɔ le nye takpekpewo me tso keke esime

mele gbeadzi. Fifia nye ɣeyiɣi yeye. Nɔviŋutsu Baxter dzo; eye—eye
Nɔviŋutsu Bosworth hã yi India, alo Afrika; ke Nɔviŋutsu Baxter la,
nyemenya afisi wole fifia o. Edzo yi afiaɖe, eye ame mamleawo hã
wodzo yi gbe dzi. Eye nye kple Billy ɖeɖe koe le afisia, eyata ɖeko
míele ɣeyiɣi nyuiwo ŋudɔ wɔm: afɔ ko, awu lã aɖu. Eyata, ewɔ—ewɔ
na mí ɖeƒomevie sigbe ɖewo míate ŋui, kple Aƒetɔ ƒe kpekpeɖeŋu
mahĩ, míate ŋu awɔ takpekpea keke ɖo nuwuwu, mía ŋutɔwo ɖeɖe.
Nusia tae dzi le dzɔyem be makpɔ be esia nanɔ anyi wòadidi vie, ɖe
susu ma ɖeka ta ko. Mexɔe se be Aƒetɔ akpe ɖe mía ŋu be míawɔe.
[Ƒuƒoƒea gblɔ be, “Amen.”—Tala.] Azɔ, minyaa nane li…

Melɔña nye dɔdzikpɔha la. Nɔviŋutsu lɔãmewo le asinye,
Bosworth, Baxter, Lindsay, Moore, wo katã, wole ame atɔ,̃ Baron von
Blomberg. Ɖeko wonye ame wɔamewo. Gake nane li kuɖe eŋu, ne
ame hatsotso aɖe ƒoxlã wò la, nyaa ɖe anɔ ame ɖeka si, ke bubu
anɔ ɖeka hã si. Ɣeaɖewoɣi esia tsia tre ɖe nye ŋutɔ nye susu ŋu.
Eyata me—me—mekpɔe be mevo azɔ. Míate ŋu awɔ ɣeyiɣi nyuiwo
ŋudɔ, aŋlɔ miaƒe awu ƒe abɔwo, aƒo ta ɖe anyi me ko aɖu nu. Mebu
susu le alesi ame naŋlɔ eƒe awu ƒe abɔwo ŋu be wòawɔ ɣe—ɣeyiɣi
nyuiwo ŋudɔ.

Nye Biblia gbãtɔ enye dzɔdzɔmea. Mesrɔ̃ nu tso Mawu ŋu le
dzɔdzɔmea me. Eye melɔã ƒudada. Melɔã ƒudada ŋutɔ! Ke wò hã èlɔã
ƒudada, vinye ŋutsuvi? Ne èlɔã ƒudada, eye èlɔã daawò la, ekema
ŋutsuvi nyuia ɖe nye ge nàla. Ke gɔ̃ hã nye dzimetɔtrɔ meɖe esia ɖa
le menye keŋkeŋ o. Ale gbeɖeka menɔ towo dzi ɖa ʋiĩ, henɔ akpa
ɖem. Azɔ, nya sia la hena ŋutsuvi sue sia ƒe viɖe ta ko. Ke menɔ
towo dzi le gama nɔ akpa ɖem…Eye godoo ɖe, ɖevi mamlea siwo
nɔ anyi ɖe afisia, hã tɔe. Ke menɔ adzɔvia dim be maɖe. Eye, oo,
evivina ŋutɔ le adame. Menɔ yiyim nenema, ke adzɔvia aɖe kokoko
abé ɖe do kemɛa me, minyae, nenema tɔgbe. Eye ɖeko menɔ Aƒetɔ
kafum henɔ ɣeyiɣi nyuiwo ŋudɔ wɔm, kple aƒa lélélé. Ɣeaɖewoɣi
la, meɖea asi le nye ƒudati la ŋu ɖe anyigba. Mexɔ ɣlidodo dzi se.
Amen. Mexɔe se vavã. Elabena, menya be nane vaa dzinye, eye ɖeko
nua wɔa nane nam.

2 Ale le ŋdi ma me la medzo yi didiƒe vie, eye esi metrɔ va la, nusi
wɔ mo yaa ŋutɔ enye be: Sisiblisiwo sɔgbɔ le todzinuto ma me le
afima, le New Hampshire. Asaɖa suea ɖe le afima nam le toa dzi, afisi
menɔ akpa ɖem le. Metu agbadɔ sue xoxoe aɖe ɖe afima, ameɖeka
gbadɔ xoxoea ɖe si me menɔna. Eye sisiblisi yibɔtɔa yenye nugblẽla
vloetɔ kekeake si li. Ale, sisiblisinɔ tsitsi aɖe kplɔ sisiblisivi eve va ge
ɖe xɔa me afima, ne èkpɔ alesi wokaka nye nuwoe le agbadɔ la mea!
3 Azɔ, nuka miebu be mawɔ na sisiblisi ma, wò nyɔnuvi sue ma si
le megbe afima si ƒe ɖa le dzĩ la, le megbe afima? Ele be makplɔe ɖo
vavã, alo menye nenema?
4 Gake nusi wòwɔ lae nye si. Ege ɖe xɔa me, emu nye agbadɔ la ƒu
anyi hekaka nusianu keŋ kɔɖi, gawu la eɖu nuɖuɖu si katã le asinye
le afima, eye wònɔ vivi sem ko. Ale esi megbɔ va ɖo ko la, yee ma ɖaa
si dzo. Ke enɔ xɔxlɔm̃ nɔ via sisiblisiviawo yɔm, eye sisiblisivi ɖeka si
kplɔe ɖo. Ke evelia ya gbe mesi o; ɖeko wònɔ afima. Etrɔ megbe dem,
alea, ke enɔ nane wɔm. Evɔ naneke hã menɔ asi me nam o negbe fia
xoxoe aɖe ko. Si metsɔ nɔa bɔevivi ƒe ati aɖewo tsome le afima. Enyo,
eʋu du yi ɖaa ke sigbe, oo, madae kpɔ be edidi de telefoni sɔti ma si
le xexenu afima gbɔ, eye wòtɔ te. Edo ɣli ɖoɖe sisiblisivi sia, ke eya
metsɔ ɖeke le eme nɛ o. Ɖeko wònɔ anyi ɖe afima daɖi.
5 Mesusu be, “Nuka koŋ wɔm nu sue ma le?” Mezɔ te ɖe eŋu vie.
Menɔ vɔvɔm̃ be mava te ɖe eŋu akpa, menɔ vɔvɔm̃ nɛ be ava de fem.
Eyata—eyata nye—nyemete ŋu le atia ɖeke kpɔm o, eye menya hã
be ate ŋu alia ati. Eyata, nyemedi be mate ɖe eŋu akpa o, elabena
menya sisiblisi ƒe dzɔdzɔme. Eyata, ɖeko mete gogoe vie ko. Ke minya
nusi dzɔa?
6 Azɔ, melɔña pankeke. Mia dometɔ nenie lɔña pankeke? Oo,
ŋutsuviwo! Oo, me…Ŋutsuvi tsitsiawo, hã. Mekpɔ be wodo asi ɖe
dzi. Mí katã míelɔña pankeke, ke nyea melɔñɛ ŋutɔ ko, ke melɔñɛ ne
wokɔ anyitsi ɖe etame. Abe Baptistetɔ ene la, minyae, nusi léa mí
be míadzɔ mamama la, minyae, eyae nye anyitsi, minyae nenema.
Eyata, ke miɖo to, menye ɖe mewunɛ ɖe edzi o, ɖe menyrɔñɛ ɖe eme
koŋ belee. Mekɔnɛ ɖe edzi ʋuu keke wòkpena nyuie. Menye ɖeko
medzana viaɖe ɖe afii kple afimɛ o. Ɖe koŋ mekɔnɛ ɖe edzi, ana
anyitsia naɖoe nyuie.
7 Ke ale la, mienyaa, anyitsi tɔkpo ɖeka le asinye le afima, anyitsi
tɔkpo gallon afã. Ke sisiblisiwo lɔña anyitsi ŋutɔ. Ke nu sue ma ge
ɖe eme afima heʋu nutunua ɖa le anyitsi tɔkpo la nu, eye wòbɔbɔ nɔ
anyi ɖe afima aleke, helé anyitsi tɔkpo sue sia ɖe eƒe abɔ te, abe aleke.
Eke ɖe…Eye eya menya alesi woɖunɛ, abe alesi miawo minyae la ene
o, minyaa, eyata ɖeko wòtsɔ eƒe atati sue la ƒo ɖe eme nenema, hele
eɖuɖɔm. Eye wòtrɔ va le kpɔyem, eye eƒe ŋku suewo tre drazu, eƒe

ƒodo dzi zrɔ̃ tinitini heƒo anyitsi belee, alesi wòate ŋui. Ɖeko wòbɔbɔ
nɔ afima, le asi ƒom ɖe anyitsi la me henɔ eɖuɖɔm, nenema, netsɔnetsɔ
alesi wòate ŋu aɖuɖɔe ko.
8 Oo, míatɔwo, nye susuwo yi tsã-xoxo ƒe Gbɔgbɔ Kɔkɔe takpekpe
dzi, esime míeʋua nu le tɔkpo la nu ko, aƒo míaƒe asi ɖe zea me
aɖuɖɔe ɖa. Anɔ dzi ko, minyae, anɔ eɖuɖɔm ko.
9 Ke minya nusi hã gawɔ yaa wu, le mea? Esi nu sue ma ɖu esi
sinu wòate ŋu aɖu vɔ kola, eɖe asi le tɔkpoa ŋu ƒu anyi hesi dzo
yi xexe afima. Minya nusi dzɔa? Sisiblisinɔ la kple sisiblisivi evelia
wodze eŋuti ɖuɖom, ale wole anyitsi la ɖuɖɔm le eŋu.
10 Ale, enyo, ɖewohĩ míaƒe takpekpea anye nane nenema tɔgbe,
mekpɔ mɔ nenema, ale míate nu ayi dzi anɔ eƒe nya gblɔm na ame
bubuwo, eye Mawu ƒe ŋutikɔkɔe anɔ dzadzam ɖe mía dzi. Esɔ gbe.
11 Dzi dzɔm be mekpɔ mi ɖevi suewo miedo va. Medi be magblɔ
nane tɔgbe na mi nenema. Eye ɖewohĩ etsɔ ɣetrɔ me, game anɔ mía
si sɔgbɔ, ke—ke míate ŋu aƒo nu sɔgbɔ vie. Ke azɔ míaƒo nu na papa
kple dada kuɖe nane ŋuti.
12 Míele nu ƒo ge le Gbɔgbɔvɔñunyawo ŋu. Le Psalomowo 103:1 yi
3, míele kpukpui siawo xlẽm. Kloe la osɔfo kple nunɔla ɖesiaɖe, alo
Biblia xlẽla ɖesiaɖe, nya woawo ɖe tame.

Luʋɔnye, O kafu YEWOHA: eye nusianu si le menye la, nekafu
eƒe ŋkɔ kɔkɔe la.
Luʋɔnye, O kafu YEWOHA, eye megaŋlɔ eƒe nyuiwɔwɔwo katã

be o:
Amesi tsɔa vodada wò wo katã kea wò; eye wòdaa gbe le wò

dɔlélewo katã ŋu;
13 Medi be miade dzesi nane le afima, eyae nye “katã.” “Amesi tsɔa
wò vodadawo katã kea wò, eye Wòdaa gbe le wò dɔlélewo katã ŋu.”
Azɔ ɖe míate ŋu abɔbɔ ta sẽ koa.
14 Azɔ, Fofo Dziƒoʋĩtɔ, míeda akpe na Wò ɣetrɔ sia, be mieto va
afisia. Míeda akpe na Wó ɖe ɖevi sue siawo siwo nɔ anyi ɖe afisia
la ta, woawoe nye etsɔ si gbɔna ƒe ŋutsuwo kple nyɔnuwo, ne etsɔ
aɖe gali ekem, ne Yesu ahe ɖe megbe. Ke azɔ, Fofo, míele gbe dom
ɖa be—be Nàyra mí azɔ esi míele nu ƒom le Wò Nya ŋu, kple le futɔ
gãtɔ si le mía si, Satana ŋu. Míedo gbe ɖa, Mawu, bena Nàɖe mɔ
na mí be míadze aʋa ɖe eŋu, anye aʋalogo ɖeka le afisia, Mawu ƒe
ŋusẽ, si anɔ te ɖe enu fiẽ sia le anyigba sue ɖesiaɖe si nye etɔ la
dzi, Aƒetɔ, eye míaɖe fiae bena se ƒe dzenaa ɖeke mele esi kura o,
bena Kristo ɖu edzi ɖe mía nu le Kalvaria afima, esime Wòku, hegblẽ
dziɖulanyenyewo dome eye woxɔ ŋusẽ ɖesiaɖe—ɖesiaɖe si le Satana

si la le esi. Eye, Mawu, na mí nunya kple gɔmesese azɔ, be míanya
nu eye míaɖe eme na amewo alesi woawɔ anya alesie woakpɔ dɔyɔyɔ
ahaɖu Satana dzie. Le Yesu ƒe Ŋkɔ me míedo gbe ɖa. Amen.
15 Azɔ hena minuti ʋeea ɖewo la míele nu ƒo ge le Gbɔgbɔvɔŋ̃unyawo
ŋu. Miesena nya fũ tso gbɔgbɔvɔw̃o ŋu. Azɔ, etsɔ ɣetrɔ la ɖewomahĩ
míawu enu. Mehiã ŋkeke eve le kwasiɖa sia me, alekee hã, be matsɔ
ɖe gbeƒã esiae, ɖeko…alo ŋkeke eve na ɣetrɔ subɔsubɔ, atsɔ ƒo nu le
esia ŋue.
16 Azɔ, nu gbãtɔ enye, nusi gbɔgbɔvɔ̃ nye. Miesena ame geɖewo
ƒoa nu fũ tso gbɔgbɔvɔ̃ ŋu. Enyo, azɔ, “gbɔgbɔvɔ,̃ abosam,” wo katã
tso nyagbe ɖeka me, eye le Iŋlisigbe me la woyɔe be “fuwɔamela.”
Amesi ɖea fu na ame enye abosam, vɔɖ̃itɔ la. Egblɔ be…Azɔ, na
ame gbogbotɔwo egbe la, Biblia nye, na ame geɖewo la, enye agbalẽ
xoxoa ɖe si tɔgbui kple mama woɣlena, alo nane nenema. “Nu gãa
ɖeke meku ɖe eŋu o, ametsitsiwo tɔe, kple nya bubuwo.” Gake
alakpae. Amesiame tɔ wònye. Ke gbɔgbɔvɔw̃o nye fuwɔamela siwo
wɔa fu mí.
17 Azɔ, gbɔgbɔvɔw̃o li si gena ɖe ame ƒe luʋɔ me, ke ema nye, le
nyagbewoɖoɖonyuie me la, ema lanye—ema lanye le…Magblɔe ale,
ko, gbɔgbɔvɔ̃ si nɔna luʋɔ me la nye nane si wɔa fu luʋɔ la.
18 Zi geɖe la nàte ŋu akpɔ amea ɖe si ɖewohĩ adze aɖaʋa. Azɔ, ke
hã woate ŋu anye dzimetrɔla, si yɔ fũ kple Gbɔgbɔ Kɔkɔe, gake adze
aɖaʋa keŋkeŋ. Mikpɔea? Ele teƒe. Ema meɖo nyaa ɖeke kple luʋɔ o.
Fuwɔamela ye, mikpɔea, nane si le fu wɔm wo lae.
19 Azɔ, dɔlélewo katã la, ele be míakpɔ esia gbã be dɔlélewo katã tso
abosam gbɔ. Mawu menye dɔléle nala o. Dɔlélea ɖeke metso Mawu
gbɔ o. Mawu ɣeaɖewoɣi ɖea mɔ na Satana be wòatsɔ dɔléle da ɖe
dziwò, abe ameƒoti ene be wòatrɔ kplɔ wò agbɔe va Mawu ƒe aƒe me,
ne esẽ to. Gake dɔléle, le eƒe gɔmedzedzea me la, etso abosam gbɔ.
Ɖe miate ŋu abu ŋu kpɔ be ame naxɔ se be Mawu, mía Fofo Dziƒoʋĩtɔ
la, lanye numa tɔgbee abe dɔléle kple ku ene ƒe nala? Enyo, gbeɖe,
Menyee o, menyee kpɔ tsã o, eye mava nyee akpɔ hã o. Mawu ɖea
mɔ le ku ŋu le tomaɖomaɖo ta. Mawu ɖea mɔ le ku ŋu. Abe alesi
nuŋlɔla ɖeka gblɔ ene, “Nusi katã ku ate ŋu awɔ koe nye, Mawu bla
kɔkuti nɛ ɖe ʋu aɖe ŋu be wòahe mí ayi Mawu ƒe Ŋku me, xɔsetɔ.”
Gake nyati ku gɔme enye “kaklã.”
20 Yesu gblɔ be, “Amesi le Nye Nyawo sem eye wòle Amesi Dɔm ɖa
la dzi xɔm le sesem la, Agbe mavɔ le esi.” Eye Egagblɔ be, “Nyee nye
tsitretsitsi la kple Agbe la, amesi xɔa Dzinye sena la, ne eku hã la,
anɔ agbe, eye amesiame si le agbe eye wòxɔ Dzinye se la maku akpɔ

o.” Ke míetsɔa mía nɔewo ƒe ŋutilãkukuwo ɖadana ɖe míaƒe yɔdo
makɔmakɔ dzi. “Gake eya maku akpɔ o.”
21 Azɔ ne mialé ŋku ɖe afisi Wòƒo nu le kuɖe Lazaro ŋu la, Egblɔ
be, “Lazaro le alɔ̃ dɔm.”
22 Nusrɔl̃awo, amewo abe míawo ke ene, wogblɔ be, “Oo, ne ele alɔ̃
dɔm la ekema ewɔe nyuie.” “Ɖe Wòdi be yeagblɔ be ele gbɔgbɔm ɖe
me,” nenemae woawo susu.
23 Gake Eva heƒo nu na wo le woƒe gbegbɔgblɔ me. Egblɔ be, “‘Eku,’
alesi miexɔe se. Gake,” egblɔ be, “Meyina aɖafɔe, afɔe.” Mikpɔea?
Mikpɔea? Ne miele…
24 Ku gɔme enye “kaklã.” Azɔ, nenye be mia dometɔ aɖe, miaƒe
ƒometɔ aɖe aku, alo nane la, eli, ne etrɔ dzime la, womeku o. Le
amegbetɔwo gbɔ la woku. Gake ɖeko woklã ɖa tso mía gbɔ, evɔ
wole Mawu ƒe Ŋku me. Womeku o, eye womate ŋu aku hã o, mele
bɔbɔe be woaku o. Yesu gblɔ be, “Amesi le Nye Nyawo sem eye wòle
Amesi Dɔm ɖa la dzi xɔm le sesem la Agbe mavɔ le esi, eye mava
ʋɔnudɔdrɔ̃ me o, ke boŋ eto ku me yi Agbe me.” Eyata, mate ŋu aku o.
Nusianu si li makumakue, Mavɔmavɔe la, mate ŋu atsrɔ̃ o. Enye Agbe
magblẽmagblẽ. Ele Esi elabena Mawu Tsɔe nɛ. Ke menye—menye ɖe
dzedze nu o; enye kple…Eli ɖoɖosemanɔŋue. Mawu na Esiae.
25 Mawu ye yɔna. Amea ɖeke mate ŋu ava Mawu gbɔ o negbe ɖe
Mawu yɔe. Yesu gblɔ be, “Amea ɖeke mate ŋu ava Gbɔnye ne Fofo
Nye meyɔe, mehee vɛ o.” Ele teƒea? Ke Mawu le nua katã me. Ɖewohĩ
etsɔ ɣetrɔ la míage ɖe eme vie tsɔwu ema, elabena medi be maɖo
nusia si ka dɔléle la gbɔ, na mi, ale be miase eme.
26 Ɣeyiɣi aɖe nɔ anyi kpɔ si mee míemie le mía tɔgbuitɔgbui
me. Mienya nenema. Dɔkita nya numa. Enyo, miawo hã, minyae,
mi Biblia xlẽlawo. Minya be agbe ƒe nuku la dze egɔme le mia
tɔgbuitɔgbui me, si va trɔ zu agbekui, eye wòdo tso tɔgbuiwò me va,
emegbe eɖo fofowò me, heyi ɖe daawò me ke wòe nye si le afii fifia.
Ele teƒe. Ŋɔŋlɔa gɔ̃ hã fiae nenema. Ke Ŋɔŋlɔa ɖe le afii na mi ne miedi
nenema. Mexɔe se be Egblɔ bena Lewi xe nu ewolia le esime wònɔ
Abraham ƒe ali me, amesie nye etɔgbuitɔgbuia. Ele teƒea? Ekema,
mikpɔea, ezu agbekuia tso afima ke.
27 Gake wowɔ miaƒe luʋɔwo hafi woɖo xexeame gɔme anyi, esime
Mawu wɔ ame ɖe Ye Ŋutɔ ƒe nɔnɔme nu; ame ƒe gbɔgbɔ; menye ame
aɖe ɖe Ye Ŋutɔ ƒe nɔnɔme nu o, ke boŋ ame ɖe Ye Ŋutɔ ƒe nɔnɔme nu.
Mikpɔea? Eye emegbe la Ewɔ wo atsu kple asi, hafi Wòva mè ame le
anyigba ƒe ʋuʋudedi me. Edzrom be mɔnukpɔkpɔ nasu mía si ɣetrɔ
sia, be míawɔ míaƒe gamea ŋudɔ atrɔ yi megbe age ɖe eme. Akpɔ
alesie Mawu…Azɔ, ele fliawo domee, gake, ne miekpɔe la, esɔ kple

nusi le flia me tututu. Mikpɔea? Alesi Mawu, tsã le gɔmedzedzea me,
nusi Wòwɔ le afima, kple alesi Wòɖi va anyigba kple alesi Wòwɔ ame
ɖe Eƒe nɔnɔme nu; eye emegbe Mawu trɔ azɔ hena wowɔe ɖe ame ƒe
nɔnɔme nu, be woaɖe ame.
28 Azɔ, esime Mawu wɔ ame ɖe Eƒe nɔnɔme nu la, enye gbɔgbɔ ame.
Ke emegbe la amea ɖeke meli si aŋlɔ anyigba o. Ale Wòwɔ ame tso
anyigba ƒe ʋuʋudedi me. Azɔ, ɖoɖonuɣeyiɣibulawo, kple bubuawo,
kple nenem me siwo dina ƒu xoxowo hekpɔna, kple bubuawo, kple
amesiwo xɔna dzɔdzɔdziyiyi dzi sena…Mexɔ dzɔdzɔdziyiyi vavãtɔa
ƒomevi dzi se. Ame kpɔa dziyiyi le eɖokui me, ke menye nuwo katã
tso lãmenukui ɖeka me o. O, amegã, elabena xe—xevi nye xevi tso
keke esime Mawu wɔe wònye xevi ko, eye kese nye kese ɖaa, ame
nye ame ɖaa. Ele teƒe.
29 Azɔ, menɔ nu ƒom na dɔkita aɖe le afisia gaa ɖe me va yi, le
Louisville. Egblɔ be, “Tsyoo, Bub. Branham!” Menɔ nu ƒom kuɖe
Afrika vidzidziwo ŋu, alesi woɖuna nue, ɖeko woyina…Oo, nanewo
siwo dziŋɔ kakaka màkpɔ kpɔ o la, alesi woawo ɖunɛ! Woado asi
ɖa ko atsɔ nanewo si gblẽ, drãviwo ɖo me, ɖeko woanyẽe ƒiaƒia,
drãviawo kple nuwo keŋ. Numa mewɔ naneke nɛ o. Mikpɔea?
Wogblɔna be…Wonoa nusianu, mewɔ naneke nuka kee nye nua o.
Egblɔ be, “Gake, Bub. Branham, ame mawo menye amegbetɔwo o.”

Megblɔ be, “Oo, ẽ ɖe, wonyee. Wonye amegbetɔwo vavã.”
30 Megblɔ be, “Nusi te ɖe amegbetɔ ŋu wu, le lãwo ƒe fli me, enye
amekese. Ke miedze agbagba ƒe akpe ene sɔŋ bene nyati sue ɖeka pɛ
nado le amekese ma nu, gake ewɔwɔ gloe,” Mebena, “le esi eya mate
ŋu aɖe susu o tae. Naneke mele esi wòatsɔ ɖe susue o.” Oo, àte ŋu
afia nu via ɖewoe abe sɔ ene, keii kple heii, alo aɖɔ gaŋkui, alo ayɔ
siga, alo anɔ gasɔ dzi ali, ado sɔ, alo nanewo nenema, gake egale ko
abe “keii” kple “heii” na sɔ ene, alo “xiti” na avũ, alo nane nenema.
Megblɔ be, “Lãe wònye.”
31 “Gake na matrɔ yi Afrika, ayi ɖe kɔta si wɔadã wu le wo gbɔ
la dome, ke emae nye avemenɔlawo ƒe kɔta suea ɖe.” Eye megblɔ
be, “Ɖewohĩ etɔgbui-tɔgbui-tɔgbui-tɔgbui-tɔgbui la mekpɔ yevu alo
naneke kpɔ o. Nu ɖeka pɛ ko eya nya, gɔ̃ hã menya eƒe nuɖusi ɖe vo
tso miasi gbɔ o. Nu ɖeka pɛ si wònya lae nye be yeaɖu nu, ke eɖua
nusianu si eƒe asi nya kpɔ ko, eɖanye amegbetɔ ƒe lãe, alo nububu
ɖesiaɖee o hã, mewɔ naneke le egbɔ o, ne eya nya ɖu nu ko. Gake
mina maxɔe ne exɔ ƒe atɔ,̃ eye ne exɔ ƒe wuiatɔ̃ la ado Iŋlisigbe nyuie
eye wòaxɔ hehe nyuie hã. Nukaŋutie? Luʋɔ aɖe le eme. Mawu wɔe
wònye amegbetɔ, eye dzena le eya hã si be wòase Nyanyuie la, neglo
zi ɖeka kpɔ, abe alesi míegblɔ mawunya le afisia, le Amerika katã, na
amewo, zi geɖe, geɖe, geɖe, henɔ kuku ɖem, nɔ nya ƒom ɖe wo nu

kple nusianu. Mina nesee zi ɖeka ko, ne miakpɔ alesi wòado ɣli aƒu
du va nyagblɔkpea gbɔ kaba ŋutɔ.” Mikpɔea? Ẽ, amegã!
32 Numae nye nusi le nye dzime, nɔviŋutsu, egbe, ne mebu Afrika
ŋu, kple alɔ yibɔ sue dahe mawo si wodo ɖe dzi, nɔ gbɔgblɔm be,
“Nɔviŋutsu Branham, zi ɖeka ake va ƒo nu na mí tso Yesu ŋu!” Oo,
nublanui! Nane le menye le ʋe ɖem hele dzo lém. Kasia makpɔ ga
sɔgbɔ ko la, mayi ɖe afima, nye hã. Emae nye nusi metsɔ peni sue
ɖesiaɖe si mekpɔ la wɔe, nu ɖesiaɖe, Mawu nyae, tovo na nusi mate
ŋu aɖu la. Eye zi geɖe la amewoe naam awuwo. Ke nusi ŋuti mate ŋu
anɔ agbe ɖo la ɖeɖeko, nye ŋutɔ, memiana ɖokuinye alesi mate ŋui,
Metsɔnɛ dena dɔgbedede gadzɔdzɔa me, nusi gbɔe dziɖuɖua kpɔna.
Nyemexea adzɔ ɖe edzi hã o. Bene makpɔ ga dɔlla akpe etɔ̃ alo ene,
atɔ,̃ eye matsɔe atso ƒu ayi afima aɖagblɔ Nyanyuiea na amewo esi
menya be gbemagbe la mava ɖo nya ŋu. Ke manya nusi ŋue maɖo
nya ŋu kuɖo.
33 Tsã la, ne meyi dua ɖe me la, mawɔ takpekpe gãa ɖe tsã ma si
ga sɔgbɔ nɔ amewo si, ke wowɔna dutoƒotakpekpe gãwo akpɔ dɔlla
akpeakpewo, metsɔnɛ nana Atitsoga Dzĩ kple bubuawo. Azɔ, azɔ,
menye be madzu wo ta o, gake wonɔ yiyim le mɔ me le ʋu si xɔasi
dɔlla akpe ene me, ado lotamekpe ƒe dzonu gãa ɖe, anɔ siga yɔm, ke
azã dɔlla alafa atɔ̃ kwasiɖa ɖeka le ga si dɔlé-…Kpao, amegã! Kpao,
kura koŋ o! Eye le esia me, kasia ènya do go le dua me ko, woagblɔ
be, “mimlila kɔkɔewo,” kple nusianu nenema, eye woanɔ alɔme ɖem,
anɔ gbɔ ɖim subɔsubɔ si ta ʋlim míawo míele la. Kpao, amegã!
34 Nye ŋutɔ meɖenɛ, ke le Mawu ŋku me abe nye Ʋɔnudrɔla ene,
metsɔnɛ dea Nyanyuiedɔa me le afima, ale menya be le Ŋkeke ma
dzi la ma…ne mava na akɔŋta le nye xɔnuvidɔ ŋuti la, manae ɖe
teƒe nyuie. Esɔ gbe tutu, elabena menyae be alesi mewɔ na amewo
la, nenema wɔm mele na Mawu. Alesi nye nɔnɔme le ɖoɖe mia gbɔ
la nenema wòle ɖoɖe Kristo gbɔ. Eye miaƒe nɔnɔme ɖoɖe gbɔnye
nenema ke, ele teƒe, ɖoɖe Kristo gbɔ.
35 Azɔ, be makpɔ dukɔa ɖe nenema, eye makpɔ amegbetɔ, azɔ, si
me luʋɔ makumaku le azɔ, si mate ŋu aku o, si mate ŋu atsrɔ̃ o, mate
ŋu awɔ naneke o ke bɔŋ akpɔ Agbe mavɔ, si Mawu le ɖokuisinɔnɔme,
le Ye Ŋutɔ ƒe lɔlɔñu me, na wò. Ke azɔ, ale, azɔ me…
36 Mina maɖɔ nusia ɖo vie gbɔ, alo magblɔ nyaa ɖe. Amea ɖe
adzo yi anɔ gbɔgblɔm be, “Nɔviŋutsu Branham nye Kalvintɔ.” O,
nyemenyee o. Menye Kalvintɔ zi alesi Kalvintɔ le Biblia me. Gake
ne Kalvintɔ do go le Biblia me la, ekema mezu Arminiantɔ, mikpɔea.
Mexɔ kɔkɔenyenye dzi se eye mexɔ Kalvintɔ hã, dzi se. Gake, woa
kple eve la, ɖeka lia ɖe alɔdzɛa ɖe dzi heyi go sia me, eye ɖeka hã
lia ɖe alɔdzɛa dzi heyi go kemɛ me. Nemenye ɖe Efesotɔwo ƒe Agbalẽ

la ta, be wòtrɔ nua gbɔe hedae ɖe teƒe si dze nɛ afisi Mawu dae ɖo
o la, anye mí katã míatsaka keŋ. Ke nufiafia le woa kple evea si ya,
gake ɖee wotsi teƒe ɖeka, wo dometɔ ɖesiaɖe, emae nye kɔkɔenye
kple Kalvintɔwo, hã, Arminiantɔ. Azɔ, nane le Kalvintɔwo si si nye
nyateƒe. Mexɔ se be—be Kalvintɔwo ƒe nufiafia la…
37 Mexɔ esia se. Dedienɔnɔ dzi se, mexɔe se be dedienɔnɔ Mavɔ li na
Hamea. Biblia xlẽla ɖesiaɖe nyae nenema, elabena Mawu gblɔe xoxo
be elava do ɖe afima kpɔtsotsoa ɖeke manɔŋue. Ele teƒea? Ekema,
Ele afima nɔ ge. Ele teƒea? Bi-…Hame la le dedie Mavɔtɔe. Azɔ, wò
ɖe èle Hamea mea, eyae nye nu evelia. Ne èle Hamea me la, esɔ gbe,
ànɔ dedie kpakple Hamea, gake anyo nawò wu be nànɔ Hamea me.
Ke azɔ aleke nàge ɖe Hamea mee? To asinana mea? Gbeɖee. Aŋlɔ wo
ŋkɔ ɖe agbalẽ mea? Gbeɖee, amegã. “To Gbɔgbɔ ɖeka me la wonyrɔ̃
mí katã ɖe Ŋutilã ɖeka me.” Eye Ŋutilã ma, si Mawu drɔ̃ ʋɔnu le
Kalvaria la, nye Yesu Kristo ƒe Ŋutilã, eye woto Gbɔgbɔ ɖeka dzi
nyrɔ̃ mí ɖe Ŋutilã ɖeka me. Didienɔnɔ Mavɔ le mía si zi alesi míele
Kristo ƒe Ŋutilã me la, naneke mate ŋu aklã mí ɖa o, naneke mate ŋu
aka asi mía ŋu o. Ne èdo go la, èdo go le wò ŋutɔ wò lɔlɔñu nu. Gake
kakaɖedzitɔe la, ne èle Kristo ƒe Ŋutilã me la, zi alesi Yesu fɔ vavã tso
amekukuwo dome la, wò hã nàfɔ. Mawu wɔ esia xoxo. Eya…
38 Màte ŋu awɔ nuvɔ̃ o. Oo, nàte ŋu…mate ŋu anye nuvɔw̃ɔla
le ŋkuwò me, gake ne mele Kristo me la, Mawu mele ekpɔm o,
elabena eƒe nuvɔw̃o le avu…Eƒe Ʋu le avu ɖe nye nuvɔw̃o ta le
afima. Mikpɔea? Nyemate ŋu wɔ nuvɔ̃ o. “Amesi wodzi tso Mawu
me la mewɔa nuvɔ̃ o, elabena mate ŋu awɔ nuvɔ̃ o. Mawu ƒe Nuku
le eme.” Mikpɔea? Eya la, didi le eme be, ne ewɔ vodada la, tsãa-ɖe,
esɔ gbe enumake le didim be yeaʋu eme. Nenye Kristotɔ vavã wònye
la, awɔe. Ne eɣlae la, efia be mexɔ naneke, le ɖoƒe gbãtɔ o. Ele teƒe.
Mexɔ naneke, atsɔ dze egɔme o. Gake ne ènye Kristotɔ vavã la…
39 Teƒe sia tututu, ne mieƒã luku aɖe ɖe anyigba me la, luku ko
wòanye ɖaa. Mitsimitsiwo woate ŋu aƒo xlãe, kple nu bubu ɖesiaɖe,
gake akpɔtɔ anye luku zi alesi wòli la. Ele teƒea? Ke ne wodzi ame
vavã kple Mawu ƒe Gbɔgbɔ la, menɔa eme kple egodo, eye megbe kple
ŋgɔ o, anɔ afiaɖe ɖaa le xexeame kple egodo afii o. Gbeɖe, amegã.
Gbeɖe, gbeɖe. Mànye mitsimitsi egbe eye etsɔ nàzu luku o. Ema tɔgbe
mele Mawu si le agblea me o. Ẽ, amegã. Ne wodzi wò tso Mawu ƒe
Gbɔgbɔ me la, èzu Kristotɔ tso ga ma me…vaseɖe esi nàdzo, ke ale la
èzu—èzu makumaku, kpakple Mawu. Ele teƒe, ne èle Hame la me.
40 Azɔ, azɔ mina míaƒo nu tso akpa si kuɖe ku ŋu. Azɔ, aleke amesi le
ɖoƒe ma, alo nɔnɔme ma tɔgbe me, ate ŋu adze dɔ? Elabena wò ŋutilã
mekpɔ xɔxɔ haɖe o. Wò ŋutilã mekpɔ xɔxɔ o. Meka alesi gbegbe, ale
gbegbe èwɔame, hele dzadzɛ gbegbe, hele kɔkɔe gbegbe, kple Gbɔgbɔ

Kɔkɔe neni èxɔ o la, ema nye wò luʋɔ ɖeɖe ko. Eye womewu nu
kple wò luʋɔ haɖe o. Ɖeko wòkpɔ Yayra, Mawu ƒe ŋugbedodo, si nye
xɔxɔkpɔkpɔ ƒe awɔbanu. Ke azɔ ne míexɔ míaƒe tsitretsitsi ƒe awɔbanu
aɖeke o la, Mawume dɔyɔyɔ aɖeke o la, ekema kakaɖedzi aɖeke alo
naneke manɔ asinye si aɖo kpe dzi nam be tsitretsitsi aɖe li o.
41 Ɖeko wògale sigbe ne Kristo mele agbe le nye dzime o ene, ne
maxɔe le susume ƒe—ƒe nane ƒomevi nu le go kemɛ dzi, ne ele be
maxɔe se le afiaɖe nenema la, enyo, ekema ma—ma—make ɖi le
eŋu vie. Eye susu ma tae, le Afrika ɖaa la, esime amewo va, esi
dɔgbedelawo va afisia, hekplɔ anyigbamadzitɔ akpe nanewo vɛ la,
eye wotsɔ anyikɔ legbavi xoxoe mawo kple nu bubu ɖesiaɖe ɖe asi
vɛ, le esi wònye Biblia ƒe akpa si ka tagomenunya la ko wose tae. Ele
teƒe. Eye nye ŋutɔ nye hame la nye Baptiste, Metodiste, Presbiterian,
wo katã woyi afima. Gake esi wokpɔ Mawu ƒe ŋusẽ ƒe ɖeɖefia la,
numa ɖɔ nyaa ɖo, wonyae enumake be Mawu ye nye Mawu.
42 Ke, azɔ, nukae dze dɔléle la gɔme? Azɔ, nu gbãtɔe nye be, enye
gbɔgbɔ hafi va trɔ zu dɔléle, abe alesi wò hã ènye gbɔgbɔ hafi va trɔ
zu amegbetɔ ene. Azɔ matsɔ Nɔviŋutsu Willet le afisia abe kpɔɖenu
ene. Nɔviŋutsu Willet, me…Ɣeyiɣia ɖe nɔ anyi kpɔ esime nye kpli wò
míenye naneke o. Eye le ɖoƒe gbãtɔ la, Mawu na agbe mí. Ke mina
míatsɔ, míagblɔ be, ne meɖe wò ŋutilã dzro eme fiẽ sia la, lãmenukui
gbogboa ɖe wotsɔ wɔ wòe, si atomwo lé ƒoƒu. Ke azɔ, gbeɖeka la
woava tsrɔ̃ nenem ƒe atomwo, ne Yesu heɖe megbe. Miatrɔ agbɔ.
Woatrɔ zu abe alesi ko wonɔ le gɔmedzedzea me ene, atrɔ yi yame.
Gake ne miaƒe gbɔgbɔ atrɔ gbɔ la, atom mawo agaƒo ƒu kple gbɔgbɔ
sia ake eye wòagadzi Nɔviŋutsu Willet bubu abe ɖeka ma ke ene,
negbe agazu sɔhɛ tsɔwu tsã, esime wònyo kakaka.
43 Ne ame tsi to ƒe blaeve vɔ atɔ̃ ŋu la, akpɔ ayiléle suewo le eƒe
ŋkuzɔ ɖome, kple ɖa ɣia ɖewo siwo mie gbɔna. Ele nɔnɔ ge nenema,
le esi ku kplɔ wò ɖo ta. Eye ŋkeke siawo dometɔ ɖeka la ele kplɔ
wò ge dzoe. Meka amesi nènye o, ele kplɔ wò ge dzoe. Gake ʋee ʋee
ʋee la…Àva geɖe kɔna me afima, ke Mawu aɖe wò do goe le kɔna
ma me, eye àxaxa ɖokuiwò ɖe kɔna sia me, ku akplɔ wò dzoe kloe,
eye ɖe afisia hã, gake sẽ kple sẽ ko la eƒe asi laka wò. Ke ɣemayi
ɖe, nuka ku ate ŋu awɔ, ewɔ eƒe nutete katã vɔ, ke ale le…ne ewɔ
nusianu si wòate ŋu awɔ vɔ la…Esime Mawu tsɔ agbe sia na wò, eye
èɖo wò nyonyo nyuitɔ kekeake me, le ƒe blaeve vɔ etɔ̃ lɔƒo, ne ètrɔ
va le tsitretsitsi me la atrɔ gbɔ nenema ke tututu abe alesi nènɔ tsã
esime nènɔ ƒe blaeve vɔ etɔ,̃ blaeve vɔ atɔ̃ me, hafi ku va ge ɖe eme.
Ku awɔ nusianu si wòate ŋu awɔ. Anɔ anyi ɖe eme afisia, gake atrɔ
gbɔ tututu ko alesi nènɔ tsã.

44 Azɔ, ne wò—wò ŋutilã ƒe lãmenukuiwo dometɔ ɖesiaɖe, mina
míadzro eme azɔ, eva lãmenukui ɖe lãmenukui dzi, lãmenukui ɖe
lãmenukui dzi, eye ne wofli ɖe nyagblɔkpea dzi afisia, ɖe lãmenukui
ɖesiaɖe si le wò ŋutilã me ŋu la, ava ke ɖe agbekui sue ɖeka ŋu afisi
nèdze egɔme tso, si kodzogbe ŋku mate ŋu akpɔ o. Ele be nàtsɔ skɔpi
gaŋkui akpɔe. Mekpɔ agbekui kpɔ le mikroskɔpi me. Eƒe dzedzeme
le abe kavi suea ɖe ene. Eye nu gbãtɔ si dzea egɔme la toa dzi le tu
me tututu, ele abe nu kotokloe suea ɖe ene. Eyae nye lãmenukui sue
gbãtɔ si liakɔ ɖe lãmenukui dzi.
45 Azɔ, nenye be matsɔ lãmenukui sue ɖeka sime mia dometɔ
ɖesiaɖe dzɔ tso la, lãmenukui ɖeka la, agbekui…Nukae nye agbekui?
Agbekui enye lãmenukui suetɔ kekeake, nu vi tukui aɖe. Enyo, nukae
le esia megbe? Azɔ, mefli wò keke ɖo tukuitɔ si le mia me la dzi, keke
ɖo lãmenukui ɖeka kolia dzi, ke nyemeke ɖe wò ŋutɔ ŋu haɖe o. Ɖeko
mekaka wò lãmenukuiwo kɔ ɖi. Enyo, emegbe, nusi kplɔe ɖo lae, nye
ʋu ƒe agbekuiwo, kple lãwɔe ƒe lãmenukuiwo, ke nuka ke wonye la,
esi mekaka wo ɖe afisia la, gake nyemeke ɖe wò ŋutɔ ŋu haɖe o. Azɔ,
meɖiɖi ɖo agbenukui ɖeka dzi azɔ. Enyo, maɖe lãmenukui sue ɖeka
ma ɖe aga. Azɔ, fika èle? Wò agbe. Ke agbee wɔ lãmenukui gbãtɔ,
si nye agbenukuia, emegbe nusianu va ɖe eƒe dzɔdzɔme nu; avũ ɖe
avũ tɔ nu, xevi ɖe xevi tɔ nu, ame ɖe ame tɔ nu. Lãmenukuiwo dzina,
lãmenukui ɖe lãmenukui dzi, lãmenukui ɖe lãmenukui dzi, keke va
ɖo afisi èle, amegbetɔ, lãmenukui siwo dzi ɖedzi ye. Azɔ, Mawu ɖoe
be wòanɔ nenema.
46 Gake, azɔ, nukae kuɖe kansa ŋu? Mina míaƒo nu tso eŋu vie. Azɔ,
Mawu na miaƒe agbe la mi. Eye míagblɔ be, wòe nye si egbe, nye nye
si, naneke—naneke mele nye asi ŋu o, gake ate ŋu anye be kansa
anɔ nye asi ŋu ɣeaɖeɣi. Enyo, aleke wɔ kansa ma va afima? Mina
míakpɔ nusi kansa ma nye, azɔ mina míaɖee ɖe aga, ago míaɖayi
tsɔe. Azɔ, lãmenukuiwo ƒe hatsotso aɖe wònye, eyama hã. Minya
nenema? Nutete, esí, nusiawo dometɔ ɖesiaɖe nye lãmenukuiwo.
Nɔnɔme gobii aɖeke mele wo si o. Wo dometɔ aɖewo kekea ta, eye
ɖewo ɖi yiyi, Eye ɖewo le abe…nye ka lãlã, kansa dzĩtɔ, eɖi abe ka
lɔbɔe dzĩ aɖe si tso me va yi lãlã le…Eye emegbe kansa hẽ tɔ hã li si
do na ɖe nyɔnu ƒe no me edziedzi, ele abe pankeke si dze ɖe nɔvia
dzi, eye emegbe wokeke ta. Eye ɖeko wozɔ yina afisisafi.
47 Ɣeaɖewoɣi nutetewo mlɔ anyi, aleke, adidi, lɔbɔ, kple nusianu.
Nɔnɔme gobii aɖeke mele wo si o, elabena woto gbɔgbɔ si si nɔnɔme
mele o la ƒe ʋe me. Gake enye lãmenukuiwo ƒe dzidzi ɖe dzi. Enye
lãmenukuiwo ƒe ƒuƒoƒo aɖe si, míagblɔ be, le mèwo fifi laa la enye
nutete alo kansa, enye lãmenukuiwo ƒe dzidzi ɖe dzi, si lolona, lolona,
lolona. Ele eɖum, le wò agbe gbɔm̃ le eme. Ele agbe le wò ʋu me.

Esí dona ɖe ŋku dzi hetsina ɖe edzi, tsɔña edzi, ana wò ŋku natsi.
Wodometɔa ɖewo vana gake womete ŋu ɖoa…abe yɔmekpe ene, si
ke vana ko abe dɔlékui suea ɖe ene. Naneke meku ɖe eƒe lolome ŋu
o. Lolome ɖeka si le agbekui ma si la yee wɔ atiglinyi, wɔ e—eyɔe.
Mikpɔea? Eƒe lolome mewɔ naneke o.
48 Eye wo dometɔa ɖewo xɔna ŋutilã ƒe nɔnɔme, ɖewo mewɔnɛ
gbeɖe o. Eye ɖewo hã meyina ɖe lãmenukui me gbeɖe o. Ɖewo trɔa
zuna gbɔgbɔ, awɔ fu luʋɔ. Míate kpɔ aɖo akpa ma dzi, maɖe asi le
akpa ma ŋu etsɔ ɣetrɔ, ne mate ŋui, afisi luʋɔ-gbɔgbɔ ma tso, kple
alesi wòge ɖe eme afisia.
49 Eye azɔ, xɔñyewo, nyemele esia gblɔm tso susuŋunusɔsrɔ̃ aɖe me
o. Mekpe kple gbɔgbɔvɔw̃o ƒe geɖee, eye minya nenema. Ne ɖeko
mienya nusi dzɔna, le zã me ɣeaɖewoɣi, ne takpekpea wu nu vɔ la.
Mienya o. Miɖo ŋku dzi, ne ètsi tre ɖe gbɔgbɔa ŋu la, anyo na wò wu
be nànya nusi ƒe nya gblɔm nèle. Meganɔ afima ko anɔ ɣli dom o,
elabena maɖe vi aɖeke o. Gake ne ele be gbɔgbɔvɔ̃ naɖo to wò vavã
la, adze sii. Menye alesi gbegbe èdo aƒa ye o, menye ami gbegbe
si wokɔ ɖe dziwò ye o. Nusi le megbe afii si wòakpɔ de dzesie lae,
Nyateƒe la. Ɖeko Yesu gblɔ nɛ be, “Do go.”
50 Miɖo ŋku dzi, nusrɔl̃awo nɔ afɔkpo dam nɔ totrom, henɔ agbagba
dzem be yewoanyae do goe, kple nusianu. Wogblɔ be, “Nukaŋuti
míete ŋu nyae do goe o mahã?”

Ebe, “Le miaƒe dzimaxɔse tae.”
51 Ebe, “Do go le eme.” Ŋutsuvi la dze anyi eye dɔa gaho nɛ eteƒe
mekɔ o. Mikpɔea? Mikpɔea? Wode dzesi gbeɖeŋusẽ.
52 Mikpɔ ŋutsuvi mawo ɖa le gama, vidzego mawo siwoe kpɔ Paulo
wònɔ gbɔgbɔvɔw̃o nyam la. Wogblɔ be, “Míawo hã míate ŋu awɔ
nenema,” nunɔlaa ɖe ƒe viwoe. Ale woyi afima hegblɔ be, “Míate ŋu
anya gbɔgbɔvɔw̃o do goe.” Dɔwɔwɔwo 19. Woyi ɖe amea ɖe si le
kpeŋuidɔ lém la gbɔ, hegblɔ be, “Míede se na mi, kple Yesu. Mido
go le eme…” Gbɔgbɔvɔ̃ la gblɔ bena, “Azɔ…” “…le Yesu ƒe Ŋkɔ me,
Amesi ƒe gbeƒã ɖem Paulo lea!”
53 Gbɔgbɔvɔ̃ la gblɔ bena, “Azɔ, menya Yesu eye menya Paulo hã,
ke miawo ɖe ameka mienye?” Mienya nusi va dzɔ. Eti kpo dze amea
dzi, vuvu woƒe awuwo, eye kpeŋuie la dze woa ŋutɔwo dzi, wode asi
du me yi mɔdodo dzi.
54 Gbɔgbɔvɔ̃ mawo ke gale agbe egbe, eyata wɔtsomiwɔwɔ bɔ fũ.
Esiae nye hamea, le fiẽ sia. Wɔtsomiwɔwɔ bɔ fũ le anyigba dzi egbe,
wole yɔyɔm be Mawume dɔyɔyɔ, siwoe dze be woamĩa nu na. Eyae
nye nusi le ŋukpe hem va Dɔ vavã la dzi. Ema tae mietea kame ale
gbegbe. Nu geɖe li si yɔm wole be mawusubɔsubɔ, egbe, si wòdze

be woamĩa nu na. [Nyaƒoka la ɖi ƒuƒlu—Tala.] Menye naneke o
negbe kɔnyinyi ko! Eyae wɔ be Mawu ƒe Hame vavã la le kametete
me kpakplii. Gake míele Amerika, mikpɔea, nenemae dze be wòanɔ.
Mawu gblɔ be lu la kple aŋɔkawo kple ŋudzawo atsi ɖedu. Migatee
kpɔ be miaho wo o. Mina woatsi ɖedu, gake woatsɔ woƒe kutsetsewo
adze si wo. Ne kutsetse aɖeke meli o la, nukaŋutie, Agbe aɖeke meli
o, naneke mele afima o.
55 Azɔ, milé ŋku ɖe lãmenukui sia ŋu. Mina míagblɔ, le kpɔɖeŋu
me, abe alesi zi geɖee, kansa dzĩtɔa dzea nyɔnu ƒe vidzidɔ me, le
vidzidɔmebiwo kple bubuawo me ene. Azɔ ema la, mina míatsɔ ema,
afli ame ma keŋ azɔ, keke ɖo eƒe lãmenukuia dzi, ka—kansa siae. Azɔ
kansa la…
56 Nusianu si le dzɔdzɔmea me nye kpɔɖeŋu na gbɔgbɔmetɔa.
Mienya nu tso esia ŋua? Nusianu si le dzɔdzɔmea me nye kpɔɖeŋu
na gbɔgbɔmetɔa, meka nusie o.
57 Le kpɔɖeŋu me, abe esia ene, ne—ne wodzi mí ɖe Kristo ƒe Ŋutilã
me la, nu etɔẽ li si hiã be woahe míaƒe Dzidzi vɛ. Eye nu etɔ̃ mawoe do
go le Kristo ƒe agbe me esime Wòku. Nu etɔ̃ do go le Eƒe ŋutilã me, tsi,
Ʋu, Gbɔgbɔ. Esia le teƒea? [Ƒuƒoƒea gblɔ be, “Esɔ gbe.”—Tala.] Nu etɔ,̃
woawoe nye nusiwo me míetona ne wogbugbɔ mí gadzi: afiatsotso,
kɔkɔewɔwɔ, Gbɔgbɔ Kɔkɔe ƒe nyɔnyrɔ.̃ Azɔ, esia katã ate ŋu ava me
le dɔwɔwɔ ɖeka me. Gake ehiã…Ke nàte ŋu anɔ afiatsotso ƒe ɖoƒe
esi womekɔ ŋuwò o. Àte ŋu axɔ Aƒetɔ Yesu Kristo dzi se gake agatsɔ
wò ɖiƒoƒowo anɔ yiyim kpliwò. Gake la nàte ŋu madamadatɔe anɔ
afiatsotso kple agbe kɔkɔe dzadzɛ siaa, evɔ màxɔ Gbɔgbɔ Kɔkɔe o.
Mikpɔea, Biblia, le Yohanes Gbãtɔ 5:7, gblɔ be, “Etɔẽ li ɖia ɖase le
Dziƒo, Fofo, Vi, kple Gbɔgbɔ Kɔkɔe la, eye…Fofo, Nya, kple Gbɔgbɔ
Kɔkɔe,” esie nye Vi la, “eye etɔ̃ siawo le ɖeka. Eye etɔẽ li ɖia ɖase
le anyigba dzi, tsi, Ʋu, kple Gbɔgbɔ la, eye wowɔ ɖeka.” Womenye
ɖeka o, gake wowɔ ɖeka. Màte ŋu axɔ Fofo la esi màxɔ Vi la o; màte
ŋu axɔ Vi la esi màxɔ Gbɔgbɔ Kɔkɔe la o, elabena womate ŋu amã wo
me o, ɖekae wole. Trinita le ɖeka me.
58 Nyemese naneke tso eŋu le teƒe sia o, gake miesenɛ fũ le dukɔa
me, nu gãtɔwo dometɔ ɖeka si le Pentekoste hatsotsoawo me, enye
tsakatsaka le nu gblɔe ɖeka ma me. Ke meƒoƒu woƒe tatɔwo heɖo kpe
edzi na wo be woa kple eve la nu ɖeka dzie woxɔ se. Abosam ye ɖo
wo dome, evɔ. Nenye Pentekoste hame gã ma ɖe wòa-…ɖe wòatsɔ
kɔnyinyi sue xoxoe mawo, aƒu gbe eye woawɔ ɖeka azu Mawu ƒe
Hame yayra ɖeka la, Kɔkɔdzoe ava. Gake zi alesi Satana ate ŋu akaka
wo daɖi nenema la, esɔ gbe. Emae nye mɔ si dzi wòwɔa nu le. Ke
madamadae la woxɔ nu ɖeka dzi se.

Ɖeka gblɔ be, “Enyo, esiae nye Ema.”

59 Megblɔ be, “Enyo, ne esia nye Ema la, ekema Ema nye esia.”
Ekema miekpɔe vɔ. Ekema, nua katã nye nu ɖeka. Gake miekpɔe
vɔ, le Mawu ƒe etɔñyenye trinita ma me. Azɔ, azɔ Mawu le
Eƒe ɖekanyenye me. Mawu Fofo, Vi, kple Gbɔgbɔ Kɔkɔe la. Azɔ,
míegblɔna be “míaƒe mawuwo,” abe trɔs̃ubɔlawo ene o. Enye “míaƒe
Mawu.” Mikpɔea? Enye Mawu ƒe etɔƒ̃oƒu Me la.
60 Azɔ mide dzesi, azɔ, Satana hã li le trinita me. Eye eƒe ŋusẽwo li
le trinita me.
61 Azɔ, ke mide dzesii le afima esime tsi, Ʋu kple Gbɔgbɔ na Dzidzi
yeye la. Esia le teƒea? Azɔ milé ŋku ɖe eŋu. Eyae fia Dzidzi yeye la.
Nukae fia dzidzi le dzɔdzɔme nu doŋgɔ na Dzidzi yeye ƒe vava? Ne…
Mi vidadawo, ne wodzi vidzi la, nukae nyea nu gbãtɔ? Tsi. Emegbe,
ʋu. Emegbe, mikpɔea, emae he agbe vɛ, mikpɔea, he ame la vɛ. Tsi,
ʋu, gbɔgbɔ.
62 Azɔ, kansa, mina míakpɔ esia le esi lava na mí emegbe la me.
Egasusɔ minuti atɔ̃ aɖewo na mí, mebui nenema. Le minuti atɔ̃ siwo
gbɔna mea mina míaƒo nu tso kansa ŋu. Nukae asimesi ma nye?
Nukae wòɖɔli? Enye gbekagã. Eɖɔli akagã teƒe, eɖua nu kukuwo.
Ke kansa dzɔna le lãmebiwo me, zi geɖe, afisi lãmenukui aɖe xɔ abi
le he—hegbã. Ke lãmenukui sue aɖe le afima va zu megbedela. Oo,
nyagbe ma kɔkɔ na Baptistetɔ alo oa? Esɔ gbe, gake lãmenukui ma,
de megbe. Menye Baptistetɔ aɖe si xɔ megbedede dzi se.
63 Amea ɖe gblɔ, nyitsɔ laa le Arkansas takpekpea me be, ebe,
“Nɔviŋutsu Branham,” ebena…Enye nɔvi aɖe si nye Nazarenetɔ. Ekpɔ
dɔyɔyɔ. Etɔwo le…Eyi ɖale tsa ɖim le dua me, hetsɔ eƒe atitɔɖeŋuawo
ɖe eƒe abɔta. Egblɔ be, “Minya nukaea?” Ebena, “Esime meva afisia
gbã la,” ebe, “Me—mesusu be nà…esi mese èɖe gbeƒã la, mebu be
Nazarenetɔ nènye.” Egblɔ be, “Ekema mekpɔe be ame gbogbotɔa
wonye Pentekosteawo, eye amea ɖe gblɔ nam be ènye Pentekostetɔ.
Ke azɔ ele gbɔgblɔm be yenye Baptistetɔ.” Ebe, “Nyemese egɔme o.”
64 Megblɔ be, “Oo, ele bɔbɔe.” Megblɔ be, “Menye Pentekostetɔ
Nazarenetɔ Baptistetɔ.” Ekema ele—ele teƒe. Esɔ gbe. O, míele ɖeka
le Kristo Yesu me, to Gbɔgbɔ Kɔkɔe si wɔ mí ɖekae la me. Ele teƒe.
65 Azɔ, mide dzesi, lãmenukui sue sia de megbe esime wòxɔ abi.
Edzea gɔme ʋee. Agbekui sue bubuwo aɖe abla ava atsɔ agbe na le
afima. Eye nenemae tsi dena ɖe abi me. Sɔdzavi sue mawo siwo ʋlina
wò agbe ta woe. Wosia du vana afima he—heva kpena kple aɖisiame
ma, wonye gbɔgbɔvɔ̃ ŋusẽwo siwo le di—didim be yewoaɖo kɔ ɖe
afima, eye wotsɔa woƒe agbe nana. Eyae wɔnɛ be…Eyae nye…Wonye
sɔdzavi siwo ku la ƒe hatsotso, si dena tsi ɖe wò ʋu me…si le—le abia
me, wotsɔ woƒe agbe na be woaʋli wò agbe ta.

66 Azɔ, ne lãmenukui suea ɖe gbee le eme afima eye gbɔgbɔvɔ̃ sia
dze dɔ gɔme la, edea asi lolo me, adze lãmenukuiwo dzidzi ɖedzi. Ele
ŋutilã ɖe mèm pɛpɛpɛ abe alesi vidziwo dzea egɔme le miaƒe vidzidɔ
me ene, eye abe alesi wò hã èwɔ le daawò me ene. Lãmenukui ɖe
lãmenukui dzi, lãmenukui ɖe lãmenukui dzi, lãmenukui le go sia me,
le afisiafi; ɖeko, nɔnɔme gobiia ɖeke mele wo si abe amegbetɔ ene,
ɖe eƒe dzɔdzɔme nu o. Ɖeko wòdo tso gbɔgbɔ aɖe me. Ekekea ta ɖoɖe
go sia go me, ke adze gɔme lãmenukui ɖe lãmenukui dzi, lãmenukui
ɖe lãmenukui dzi.
67 Eye azɔ, hafi nànya la, ède asi gbɔdzɔgbɔdzɔ me adze dɔ. Nàyi
ɖe dɔkita gbɔ eye wòado wò kpɔ. Ɖewomahĩ eya mate ŋu akpɔe o.
Ne ekpɔe la, ɖewo ate ŋu aɖee ɖa. Ne ete ŋu kpae ɖa kekeŋ la, enyo,
eɖu dzi. Gake ne mete ŋu kpae ɖa kekeŋ o, wònye ele vehlome alo
teƒe aɖe si womate ŋu akpae ɖa le kekeŋ o la, eƒe kakɛ tukui aɖe ayi
dzi anɔ agbe. Mikpɔea, elabena mele abe alesi nàlã wò asi ɖa, alo nu
ɖesiaɖe ɖa ko wòavɔ o, alo alesi nalã…Nusi medi be magblɔ enye be,
ne èlã ŋutilã kpotia ɖa, hegblẽ wò asi ɖi la, tsyo, agbe maganɔ eme
o. Gake—gake, mikpɔea, agbe ma ƒe nɔnɔme mele abe esi le mewò
o. Gbɔgbɔvɔ̃ ŋusẽ wònye le yiyim.
68 Ke azɔ mide dzesi, mieyɔa wo be, dɔkita yɔnɛ be, “kansa.” Mawu
yɔe be “gbɔgbɔvɔ.̃” Mikpɔ egbe ɖa. Ɖeko woxɔnɛ…Afikae nyagbe
kansa tso? Edo tso…tso Latin ƒe nyagbe aɖe si ŋudɔ wowɔna le dɔyɔyɔ
ƒe nyagbewo me, si gɔmee nye “agalã,” agalã si miekpɔna le ƒugonu,
esi si atati geɖewo nɔna. Nenemae wò—wòwɔna, evluna, hekekea ta.
Nyagbe kansa enye “agalã.” Ke egea ɖe eme heyia dzi anɔ teƒe xɔm
anɔ ʋu gbɔm ne ele yiyim, abe akladzĩ alo nane nenema. Nukaŋuti,
nutete, esí, kple dɔléle bubuwo la, wo dometɔ ɖesiaɖe tsona agbekui
gbɔ, eye agbekui ma la ele be eya hã nanye ŋutilã aɖe. Ke hafi wòate
ŋu anye ŋutilã la, ele be wòanye agbe. Hafi wòate ŋu awɔ nu alo—
alo wòamie adzi lãmenukuiwo ɖedzi la, ele be nua nanye agbe. Esia
sɔ gbea? [Ƒuƒoƒea gblɔ be, “Amen.”—Tala.] Azɔ, afikae kansa ma tso
va? Ameka, afikae numa tso va? Menɔ ŋuwò tsã anɔ ɣeyiɣia ɖe va
yi o, gake azɔ ɖewohĩ ele ŋuwò. Afika wòtso? Enye agbe bubu aɖe si
tovovo na wò agbe, si le agbe le mewò. Ke enye fuwɔame aɖe, le wò
agbe klikom. Eyatae Yesu yɔe be “gbɔgbɔvɔ.̃”
69 Woyɔnɛ egbe be kpeŋui, wogblɔna be, “kpeŋui.” Nukaŋutie,
kpeŋui, le Biblia me la, Yesu yɔe be “gbɔgbɔvɔ.̃” Esime ŋutsu la va
kple ŋutsuvi si dze anyi, eye futukpɔ nɔ dodom le nu nɛ, kple nusianu
la, egblɔ be, “Gbɔgbɔvɔ̃ le eme, eye enuenu la ena be wòdzea dzome,
dzea tɔ me.”
70 Azɔ wozrɔ̃ asi eŋkɔ ŋu heyɔe be kpeŋui, gake gbɔgbɔvɔẽ. Ke Yesu
gblɔ bena, “Wò gbɔgbɔvɔ,̃ do go le ɖevi la me!” Eya tututue. Azɔ,

zi geɖe la kpeŋui tsona ayiku ƒe kuxi gbɔ. Ɖewohĩ míava ɖo egbɔ
emegbe vie. Mikpɔea? Esia hea kpeŋuidɔ vanɛ, etso ayikudɔléle gbɔ.
71 Azɔ, mide dzesi le esia me be, ɣemaɣi si lamenukui ma le afima
la, enye gbɔgbɔvɔ.̃ Ele agbe aɖe mèm; le ta kekem, hele lolom le
lolom ɖedzi. Dɔ ɖeka koe li be wòawɔ, yenye be, neɖe wò agbe
ɖa. Numatae abosam dɔe ɖa, be wòaɖe wò ŋkekeawo dzi kpɔtɔ be
magade ƒe blaadrẽ o.
72 Azɔ, medzɔ na dɔkita ɖesiaɖe. Ẽ, amegã. Dɔyɔyɔ ŋutinunya
ɖesiaɖe, Mawu nayra wo ɖe kpekpeɖeŋu si wɔm wole na amewo
ta. Esɔ gbe tututu. Nuka nàte awɔ le xexeame egbe eya manɔmee?
Meda akpe na Mawu ɖe dɔyɔyɔ ŋutinunya ta. Meda akpe na Mawu
ɖe nye ʋu ta. Ne Mawu meɖe mɔ na dzɔdzɔmenunya be wòawɔ ʋu
nam o la, asesẽ nam be mazɔ azɔli va ɖo afisia. Ɖe latriki dzowo ta,
kple ɖe adzalẽ si matsɔ klɔ nye asiwo ta, kple numeklɔtike be matsɔ
tutu nye aɖuwo, tsã ya ɖe. Meda akpe Nɛ ɖe nusianu ta, elabena nu
nyuiwo katã tso Mawu gbɔ.
73 Gake mina magblɔ na mi be, atike kuia ɖeke meli dana dɔlélea
ɖeke o. Eye dɔkita aɖeke meli o, negbe ɖe wònye afakala, gake
dɔkita ŋutɔŋutɔ ya agblɔ na wò bena yewomeyɔna yewo ɖokui be
dɔyɔlawo o. Afii le Mayo Brothers la, mia dometɔa ɖewo…wobia
nyam le afima, zi eve alo zi etɔ.̃ Kuɖe dɔnɔ siwo tso afima va,
kple dɔ madamada…Miexlẽe Reader’s Digest, Adeamakpɔxe tɔa? Ame
nenie xlẽ Adeamakpɔxe tɔa, nyadzɔdzɔŋɔŋlɔ tso ŋunye le afima, le
Reader’s Digest me? Mikpɔea? Eye wokpem yi afima, nyabiase kuɖe
ɖevi si ŋu woɖe asi le la ŋu. Wobena, “Womate ŋu awɔe o.” Gake
Gbɔgbɔ Kɔkɔe ƒo nu hegblɔ alesi wòawɔe la nam, eye wòwɔ esia.
Esɔ gbe. Azɔ, woyɔm yi afima. Eye le ʋɔtrua ƒe tame tututu afisi
Jimmy kple etɔeawo, Mayo nɔna tsã la, dzesitata gãa ɖe li gblɔ be,
“Míegblɔ me be míenye dɔyɔlawo o. Ɖeko Míegblɔ be míele kpekpem
ɖe dzɔdzɔmea ŋu. Ame ɖeka koe nye Dɔyɔla, eyae nye Mawu.”
Woawoe nye nyuitɔwo wu le xexeame. Azɔ, ame ʋeea ɖewo hã li
nye afakalawo, ẽ. Ele teƒe. Mawunyagblɔla afakalaa ɖewo, hã li. Esɔ
gbe. Ekema, ele akpa eveawo.
74 Mide dzesi, amesiame si gblɔna be yenye dɔyɔla la, glitola ko
wònye, elabena mate ŋu awɔe o. Elabena Biblia gblɔ bena, “Nyee
nye Aƒetɔ Si tsɔa wò nuvɔw̃o katã kea wò hedaa gbe le wò dɔlélewo
katã ŋu.”
75 Menɔ nusrɔƒ̃e. Eye le nye xɔa me la, le…dɔkita nyuitɔwo kekeake
tso dukɔ vovovowo me wova. Miawo mienya nusi ɣla ɖe agbe aɖe
ƒe megbe o, xɔ,̃ be mianya nusi dzɔ, kple nusiwo nyemegblɔna le
amedome o. Amewo vana le adza me. Ke migasusui be Nikodemowo
megali sɔgbɔ le xexeame o; woli, kakaɖedzitɔe, woli de akpewo.

Wokpɔna numa eye wovana takpekpea me. Wonɔa anyi ɖe afima
le T-shirt me, nane ƒomevi nenema, kpakple ŋkɔ gãwo si ana nàke
nu ɖe te, woanɔ anyi ɖe takpekpea me. Le ŋkeke ʋeea ɖewo megbe
la woawɔ dzaa ava srawò kpɔ le adzame, adɔ amea ɖe ɖa be
wòabia amekpɔkpɔ tɔxɛ. Ke woagblɔ na wò fifi laa, bena, “Nɔviŋutsu
Branham, mexɔe se be Ema nye Nyateƒe.” Wonye amegbetɔwo ko
abe míawo ke ene. Kakaɖedzitɔe. Ke ame ɖesiaɖe dina be yeakpɔ
nutsyɔnu yibɔ si me to ge yele gbeɖeka la godo.
76 Gake nenem kansa kple nu siawo la wonye gbɔgbɔvɔ̃ koŋ siwo xɔ
nɔnɔme ɖe lãme ŋutilã me, le yiyim, le wò agbe ɖem ɖa.
77 Azɔ, ne mate ŋu awɔe abe dɔkita ene la, ne mate ŋu akpae ɖa,
atsɔe da ɖe anyigba…Alo, abe alesi ko, míagblɔ be, le kpɔɖeŋu me,
wòe nye kansa, wò ŋutɔ, le anyigba sia dzi. Azɔ, Mawume dɔyɔyɔ
le afisia. Ne medi be maɖe wò ɖa to mɔnu si dzi dɔyɔla awɔe le la,
ɖeko manɔ…manɔ ŋuti kum nawò, alo nua ɖekpleɖe, vaseɖe esi nua
katã nabu ɖa le anyigba dzi. Eƒe ɖeke maganɔ anyi o, tututu sigbe
ne dɔkita aɖe nutete ɖa le ŋuwò ene. Gake le Mawume dɔyɔyɔ ƒe
nɔnɔme me la, ne wòe nye kansa la, ɖeko mayɔ wò agbe la do goe le
mewò, eye nàdzo yi ɖaa. Wò agbe ado go le mewò, gake wò ŋutilã
akpɔtɔ nɔ afisia nenema ke ko abe tsã ene.
78 Azɔ, afimae nukpɔkpɔ kple game wozu futɔ vloetɔ na Mawu le
Mawume dɔyɔyɔ me. Nyemenya ne Nɔviŋutsu Baxter ɖo nusiawo
gbɔ kpɔ le takpekpeawo me o. Mebɔbɔ nɔ anyi, heɖe eme na eya
kple Nɔviŋutsu Bosworth, zi geɖegeɖe. Gake nusiae nye nusi dzɔna.
Meke ɖi be ame geɖewo se egɔme, elabena, ne ewɔ vie ko la, nàdze
ekpɔkpɔ be amewo le tɔtrɔm va, anɔ gbɔgblɔm be, “Mexɔ nye dɔyɔyɔ,
Nɔviŋutsu Branham, hena ŋkeke eve alo etɔ,̃ gake, woayra Mawu,
me—mebui.” Eye mede dze si, mebu be ɖe womede ɖoɖo takpekpea
me nyui o. Amewo mese egɔme o. Mexɔ amewo wova nyagblɔkpea
dzi woƒe ŋkuwo gbã keŋkeŋ, kansa, alo esí le woƒe ŋkuwo dzi, ke
woxlẽ Biblia sia le esi wodo gbe ɖa ɖe wo ta la megbe, wozɔ dzo; le
ŋkeke eve alo etɔ̃ megbe la wogazu ŋkuagbatɔwo ake abe alesi wonɔ
le ɖoƒe gbãtɔa ene. Nukae dzɔ? Ame ɖesiaɖe nya be ne agbe do go le
ŋutilã ɖe me la, emamana ɣeyiɣia ɖe. Ele teƒea?
79 Ɖe amea ɖe, le afisia, wu zi, alo nyi, alo nane nenema tɔgbe
kpɔa? Godoo-ɖe. Esɔ gbe. Mida eƒe kpekpeme fiẽ sia, mi adela siwo
le afii, siwoe nye xɔñyewo. Miwu zi miadae le sekel dzi, miagblɔ
neni si wòda la na ɖekakpuiawo. Mile ŋku ɖe eŋu! Le ŋufɔke ŋdi
la eƒe kpekpeme aɖiɖi pɔŋ geɖewo tsɔwu tsã. Ne amegbetɔ ku la,
kudɔwɔla, nu gbãtɔ enye be, aɖe aɖuwo alo ŋkuwɔwɔa ɖa, nu ɖesiaɖe
si wònye le afima, aɖee ɖa; elabena, amama, atutui ɖa elabena amea
ƒe ŋutilã kpotia mama. Ŋutilã kuku ɖesiaɖe mamana. Ne agbe la do

go le lãmenukuia me la, edea asi eme dzedze, amama. Awɔ esia le
gaƒoƒo blaadre vɔ eve me kloe. Eye esia megbe la ade asi tete me. Ʋu
nezɔ avũvi aɖe dzi, le mɔdodo dzi afii ko nàkpɔ. Na wòanɔ afima le
ŋdɔ ŋu hena ŋkeke etɔ,̃ ne nàkpɔ nusi adzɔ. Ezu avũ si lolo wu alesi
wònɔ tsã. Eho. Ele teƒea? [Ƒuƒoƒea gblɔ be, “Amen.”—Tala.]
80 Enyo, numa kee dzɔna ne wo—wonya gbɔgbɔvɔ̃ do goe le amea
ɖe si le dɔ lém la me. Ŋkeke gbãtɔwo la, “Oo, mehaya nyuie.” Emegbe
ade asi gbɔgblɔ me be, “Me—megadze dɔ wu alesi me—alesi menɔ
tsã. Mebu nye dɔyɔyɔ.” Kakaɖedzitɔe alesi xɔse ɖi ɖa la, dzimaxɔse
trɔe gbɔe enumake. Alesi xɔse wui la, dzimaxɔse gbɔe agbe. Yesu
gblɔ be, “Esi gbɔgbɔ makɔmakɔ la do go le amea me la, eyi ɖatsa le
ƒuƒuiƒewo eye etrɔ gbɔ kple gbɔgbɔvɔ̃ bubu adre.” Eye ne ame nyui
si le aƒea me metsi tre ɖe afima adzɔ agbo ma ŋu o la, age ɖe eme
enumake. Eye ame nyui si le wò aƒea me la nye wò xɔse. Agblɔ be,
“Mite ɖa!” Yee ma.
81 Ke azɔ mile ŋku ɖe dɔléla si kpɔ dɔyɔyɔ ŋu, enuenu la, dzaa ne
enye nukunu tɔxɛa ɖe. Wònye, Mawume dɔyɔyɔ kple nukunu wonye
nu eve siwo to vovo. Mawume dɔyɔyɔ, nye nu ɖeka; nukunu nye
nu bubu. Gake alesi Mawume dɔyɔyɔ yina dzie enuenu, ne wonya
gbɔgbɔ makɔmakɔ aɖe do goe la, kansa ƒe gbɔgbɔvɔ,̃ ne edo go le ame
me la, “Oo!” Azɔ, alo míagblɔ be míagatsɔ nane ale miate ŋu akpɔe
nyuie, magblɔ ko be, esí. Nukae dzɔ esime ame ma…Ne mile ŋku ɖe
ŋkuagbatɔ ŋu. Nyemenya ne ɖe le afisia alo meli, haɖe o, ŋku si dzi
esí xɔ. Mebiana be woatsi tre hena minuti ʋeea ɖewo. Nukaŋutie?
Ale be mama la nadze egɔme. Agblɔ na wo be wo netrɔ va, ɖi ɖase.
“Oo, míatɔwo!” Woate ŋu akpɔ nu nyuie. “Oo, míatɔwo! Ɖeko mate
ŋu akpɔ nu! Ẽ ɖe! Ma…” Nukae dzɔ? Agbe do go; esí ƒe ŋutilã la le
mamam. Enyo, awɔ nenema hena ŋkeke eve. Àgblɔ be, “Oo, megã
vɔ keŋ.”
82 Eye le ɣeyiɣia ɖe megbe la, ta adze wo ɖuɖu, mewɔ na wo nyui
o. Woafɔ le nufɔke abe, “Nye nukpɔkpɔ me megale kɔkɔm ake o.”
83 Wo dometɔa ɖewo agblɔ be, “Uh-huh, ɖeko woflu wò. Mimlila
kɔkɔewo ƒe hatsotso ma flu wò.” Migaxɔ numa dzi se o! Ema nye
abosam ƒe alakpadada. Ne èxɔ numa dzi se la, àgatrɔ yi ŋkuagbã
me ake.

Gake ne nàtɔ te sesĩe, agblɔ be, “Gbeɖe. Aƒetɔ, mexɔe se.”
84 Ekema nukae adzɔ? Ŋutilã ma ate ɣeyiɣi aɖe sinu. Agatrɔ tsyɔ
ŋku la dzi ake. Kansa la ate gledze le ŋutilã ma me. Àgatɔ vevesese atɔ
wò ɖuɖu ake. Ekema àgadze dɔ ake eteƒe makɔ o, adze dɔ vɔɖ̃ivɔɖ̃itɔe.
Nukaŋutie? Lãwɔe kuku ƒe nutete ma le mèwo afima, nye nukuku.

85 Ne ètrɔ yi dɔkita gbɔ la, ke eya agblɔ be, “Oo, abunɛnya. Kansa la
kpɔtɔ le afima. Mate ŋu akpɔe.” Kakaɖedzitɔe, ele afima, gake eku.
Aleluya!
86 Azɔ, ele be ʋu nasra aklɔ lãme la. Ɣesiaɣi si dzi ƒo la, edana ʋu
ɖoɖe lãme, eye wòkplɔna dɔléle ma dzoe. Kakaɖedzitɔe la, ana be
àdze dɔ. Nukae adzɔ nenye be lãkɔ nogo aɖe le wò lãme ƒe afiaɖe,
alo si didi abe da ene, alo nane si tri abe wò asibide ene, eye wòɖo ɖe
afima, ke eku, lã kuku sɔgbɔ nenema le wò lãme, hele vovoma? Enyo,
edze ƒã be, wò ʋu aklɔ wò lãme wòakɔ, ne ele sisim va le yiyim. Gake
ŋutilã kuku le afima, nua ɖoɖe afima, elabena agbe megale eme o.
Mawu ƒe ŋusẽ, to xɔse me, aɖee ɖa. Gbɔgbɔvɔ̃ ye; ele be wòadzo.
87 Gake, nusi gbɔ wòtso enye be, amewo mexɔ nufiafia o. Wodzona,
aɖe dzi le ƒo. Eye gbɔgbɔvɔ̃ ma ke le afima, be wòagaxɔe ake. Ne
Mawu gblɔ nane na wò le nyagblɔkpe sia dzi, to Eƒe Gbɔgbɔ dzi,
le gbɔgbɔɖeameme te la, mègake ɖii o, nemenye nenem o la nu
vɔɖ̃i wu ava dziwò, nenemae Wògblɔ. Elabena Yesu gblɔ bena, “Ame
la ƒe nɔnɔme mlɔetɔ gavloe ɖedzi zi adre wu alesi wònɔ tsã.” Ele
teƒea? Esime gbɔgbɔ makɔmakɔ la do go tso amea me la, eyi ɖatsa le
ƒuƒuiƒewo, hetrɔ va kpakple gbɔgbɔvɔ̃ adre bubuwo. Eyata, mègake
ɖi o. Nɔ tsitre kplikpã Kplii. Ɖoe nenema, le wò dzime. Nàgblɔ be
“Gbeɖe, amegã! Nyemaʋã akpɔ o! Meka alesi nye lãme gblẽ o, eya
meɖo nya ɖeke kpli o.” Ekema, hafi nànya la, èdze gagã kpɔkpɔ.
Nusianu ayi dzi nyuie ɣemaɣi. Mikpɔea, enye nukuku. Dɔ—dɔkita
ƒe amekoko aɖee ɖa le wò lãme, nutete ma ke koe le afima, agbe
mele eme o.
88 Miagblɔ be, “Agbe le eme, Nɔviŋutsu Branham, esia aɖe nye agbe
ɖa?” Gbeɖe, amegã. Agbe ma nye agbe si le vovo le tɔwò ŋu. Mefia
mi fifi laa be mienye agbe aɖe hafi va zu amegbetɔ, ke agbe wònye
hafi va zu nugbagbe; ke wò la etso Mawu me, eye eya tso abosam
me. Mikpɔ nusi gblɔm melea? Gbɔgbɔvɔŋ̃unyawo. Azɔ, ɖe wòdze be
miakpɔ nɔnɔme si nɔna numa si ne ètɔ te kpɔe.
89 Oo, míatɔwo, evem ŋutɔ, esusɔ vie ga etɔ̃ kple afa naƒo. Evem
ŋutɔ. Mikpɔ ɖa, xɔñyewo. Oo, nusi hiã xexeame!
90 Mewɔ abe ƒe adre ene, henɔ nu fiam le Amerika katã, nɔ dɔyɔyɔ
takpekpewo wɔm. Ɖeko wògadzrom be magadze egɔme ake ayi to
dukɔa me, anɔ Biblia fiam, eye kuɖe gbɔgbɔvɔŋ̃unyawo ŋu, alesi
amewo lawɔ ase nusi woawɔ la gɔme. Eye numatae, woyi takpekpe
siawo tɔgbe me, zi geɖe, eye, amea ɖe…Ne miese eme o la, amewo
ado yi ɖe afima, ke zi geɖe la…

Azɔ, miɖo ŋku asimesi ma si va gblɔ be Mawume dɔyɔyɔ le ye si
dzia? Mawume dɔyɔyɔ ƒe nunana la le mewò ne ekpɔ dɔyɔyɔ. Wòe,

nye amea. Nunana ɖesiaɖe wɔa dɔ to xɔse me. Eye metso Mawume
dɔyɔyɔ ƒe nunana gbegbe si le asinye o la, mexɔ edzi se kple nye dzi
katã, gake nàte ŋu atsi tre ɖe afisia eye, ne xɔse ma tɔgbe mele asiwò
o la, mawɔ nyuia ɖeke na wò o. Mate ŋu ado gbe ɖa ɖe ta wò, gaƒoƒo
geɖewo kwasiɖa kple ɣleti geɖewo. Menye mawunyagblɔla siwo si
dɔyɔyɔ nunana le ye o. Wò mee Mawume dɔyɔyɔ ƒe nunana la le, wò
si xɔe se be yeakpɔ dɔyɔyɔ, elabena to xɔse dzie. Le xɔse me! Mawu
ƒe dɔwɔwɔ ɖesiaɖe la le xɔse mee.
91 Mawu ƒe aʋawɔnu blibo la katã le xɔse me. Nu ɖeka pɛ hã
mele mía si nye xexe sia me ƒe dzɔdzɔme nu o. Nusianu si—si nye
Kristo hame tɔ la nye xɔse ƒe dɔwɔwɔ. Mikpɔ Mawu ƒe aʋawɔnuwo
ɖa: lɔlɔ,̃ dzidzɔ, ŋutifafa, dzigbɔgbɔblewu, dɔmenyonyo, dɔmefafa,
tufafa, dzidodo. Ele teƒea? Nusianu nye gbɔgbɔmenuwo, ɖeke menye
dzɔdzɔme tɔa o. Eyata míekpɔna nusiwo nye dzɔdzɔme nuwo dzi o,
elabena míele dɔ wɔm le gbɔgbɔ me. Eye mɔnu ɖeka si dzi míate ŋu
atui ɖo la, eyae nye xɔse, ɖe nusi Mawu gblɔ be enye Nyateƒe la dzi,
eye míekpɔna Makpɔmakpɔ me. Eye míeyɔna nusiwo meli o la, be
woli; sigbe alesi Abraham wɔ ene, eye wòsu esi. Amen! Abraham yɔ
nusiwo meli o la, abe alesi Mawu wɔe ene, be woli. Esi wòxɔ ƒe alafa
ɖeka la, meke ɖi le Mawu ƒe ŋugbedodowo ŋu to dzimaxɔse me o.
92 Ɖeko mate ŋu asusu esia kpɔ, miate ŋui oa? Mikpɔ Sara fɔ
gbeɖeka ŋdi. Mawu gblɔ be, “Abraham!” Ebena, “Abraham, èle vi
dzi ge.”
93 Sara fɔ. Ebe, “Aleke sem nèle, Sara?” Ame votavotawoe le afii,
gake miɖo to.

“Naneke metrɔ o.”
94 “Enyo, ŋutikɔkɔe na Mawu, míele edzi ge! Heyi ɖadzi godiwo
kple piniwo, kple nusianu. Nɔ klalo.”

Esɔ gbe, ɣleti bubu va yi. “Sara, aleke sem nèle?”
“Naneke metrɔ o.”
Ƒe ɖeka va yi. “Sara, ekae kuɖe eŋu?”
“Naneke metrɔ o.”
Ƒe ewo va yi. “Naneke metrɔ o.”
Ƒe blaeve vɔ atɔ̃ va yi. “Naneke metrɔ o.”

95 Abraham, le esi wòagbɔdzɔ teƒe la, esẽ ŋu gasẽ ŋu ɖedzi wu. Enya
bena ele nukunu gã wu nye ge ɣeawo katã ɣi, elabena exɔ Mawu dzi
se, eye meke ɖi le Mawu ƒe ŋugbedodo ŋu to dzimaxɔse me o. Egblɔ
be, “Míele edzi ge!” Ke gbeɖeka ŋdi la Sara ƒe ƒo de asi lolo me,
eye wodzi Isak sue la, elabena Abraham xɔ Mawu dzi se. Eye wòkpɔ
nuwo, hebu nusiwo meli o la abe nusiwoe li ene.

96 Menye to seselelãmewo me o, menye to nukpɔkpɔ me o. Miezɔna
le seselelãmewo me loo nukpɔkpɔ me o. Le xɔse me ye. Eye ne Mawu
ɖe nane gblɔ, bena, “Nusianu si miabia, ne miele gbe dom ɖa la,
mixɔe se bena esu miasi,” eye mile eme ɖe asi. Mawu gblɔ nenema,
ele be wòanɔ nenema! Amen. Gbɔgbɔvɔw̃o!

Xɔ Fofo la dzi se, xɔ Vi la dzi se,
Xɔ Gbɔgbɔ Kɔkɔe dzi se, etɔ̃ le Ɖeka me;
Gbɔgbɔvɔw̃o dzoa nyanyanya vɔw̃ɔlawo nyɔna;
Yehowa dzixɔse naa nusianu ʋuʋuna.

Esɔ gbe. Oo, míatɔwo! Kakaɖedzitɔe la nenee. Xɔ Mawu dzi se.
Kpɔ Eyama dzi. Megaʋã o. Tɔ ɖe afima ko. Mawu gblɔ nenema!
97 Ke, gbɔgbɔvɔw̃o ɖe, nuka wonye? Wonye gbɔgbɔme
nugbagbewo. Azɔ, dɔ—dɔkita gblɔ bena, “Kansa le ŋuwò. Yɔmekpe
le ŋuwò. Esí le ŋku dzi na wò. Axavee le ŋuwò. Èle dɔ sia.” Gbɔgbɔvɔ̃
ye. Enye agbe aɖe, eye nenem ƒe agbe ma megbe la gbɔgbɔa ɖe li.
Ame nenie nya ate ŋu akpɔ be kansa, esí, le eme la—le eme la…
Enye gbɔgbɔ, le eme la—le eme la agbe li. Enyo, agbe mate ŋu nɔ
naneke me ne gbɔgbɔ mele eme o, mikpɔea, eyata ele be agbe aɖe
nanɔ afiaɖe, si awɔ dɔ kple esia.
98 Ati ma si le afima gɔ̃ hã agbe le eme. Xexeame katã ƒe
dzɔdzɔmenunya mate ŋu awɔ gbemiemie ƒe toɖeɖe ɖeka hã o. Minya
nenema? Wowɔ nane si ɖii, gake womate ŋu ke ɖe nusi wotsɔ wɔa
agbe ŋu o. Ema ya nye Mawu. Mikpɔea? Yesu gblɔ na ati la be, “Woƒo
fi de wò. Kutsetsea ɖeke mele dziwò o, eye ɖeke hã megale dziwò nɔ
ge o.” Woto afima va yi. Ŋdi ma anɔ abe ga enyi me ene. Ga gbɔ va
to afima anɔ ga wuiɖeke me, esi woyina ŋdɔnu ɖu ge. Petro gblɔ be,
“Kpɔ ati ma ɖa, eku tso ke me ke.” Nukaŋutie? Yesu ka mo na agbe si
le ati la me, esi ke nɔ ke la me, eye ati bliboa ku. Aleluya!
99 Kristo ma ke ate ŋu aka mo na kansa tso ke me, eye nu bliboa katã
laku. Ati ma le tsitrenu le afima tututu abe alesi wònɔ, gaƒoƒo aɖewo
do ŋgɔ ene, gake miakpɔ be aŋgbawo de asi gege me, emegbe miakpɔ
be tsro la de asi fofó ɖa me. Eye…Ede asi yɔyrɔ me, ŋkeke ɖe ŋkeke
megbe, eye le kwasiɖa ɖe kwasiɖa megbe, ke sẽ ko la ati ma ƒe ɖeke
megasusɔ o. Aleluya! Kansa, nutete, esí, alo nu bubu ɖesiaɖe, ele be
woadzo ne Kristo ƒo nu. Enya gbɔgbɔvɔw̃o do goe. Ke Egblɔ be, “Le
Nye Ŋkɔ me la woanya gbɔgbɔvɔw̃o ado goe, aƒo nu kple aɖeyeyewo,
alé dawo kple asi, alo ano nu wuamewo hã, mawɔ vɔã ɖeke wo o. Ne
woda woƒe asiwo ɖe dɔlélawo dzi la, woƒe lãme asẽ.”
100 Milɔ̃ Nɛa? Evem be melé mi ɖi gaƒoƒo ɖeka ɖe afisia ɣetrɔ sia, le
anyinɔƒe. Ɖe mielɔ̃ Aƒetɔa? [Ƒuƒoƒea gblɔ be, “Amen.”—Tala.] Nukae
le eme va ge azɔ? Ne èxɔ Kristo abe wò dɔyɔla, hexɔe se le wò dzime

be nane dzɔ ɖe ye dzi la, eye èxɔe se be yekpɔ dɔyɔyɔ, ɖe nàxɔe se
be yekpɔ dɔyɔyɔa? Megaɖe mɔ be abosam natsɔ naneke atrɔ ŋuwò o.
Yi edzi ko.

“Dɔkita,” nàgblɔ—nàgblɔ be, “dɔkita, aleke wòle ɖo?”
Agblɔ bena, “Tsyoo, ekpɔtɔ le gama.”

101 Le wò ya wò dzime la ènya, ènya nusi dzɔ. Huh! Hafi nànya la,
agblɔ be, “Miebe, nukae dzɔ ɖe numa dzi?”
102 Ekema miagblɔ be, “Kpɔ ɖa, dɔkita, na magblɔe na wò. Nusi dzɔ
lae nye esi, Yesu Kristo yɔ dɔm. Ele teƒe. Yesu Kristo yɔ dɔm.”
103 Esɔ gbe, mina míade míaƒe tawo to sẽ. Nɔviŋutsu Willet, ɖe nàlɔ̃
ava afii minuti ɖeka, nɔviŋutsu?
104 Azɔ, Fofo Dziƒoʋĩtɔ, míeda akpe ɖe Kristo ƒe Ʋu ta. Ke ɖewohĩ
ɣeaɖewoɣi la Wò subɔla, Aƒetɔ, medze nunya o, le esime wòƒo nu didi
akpa. Gake mele sesem abe Paulo ene, eya si ɖe gbeƒã zã bliboa katã.
Ɖekakpui suea ɖe ge tso frese nu dze anyigba heku. Eye apostolo ma,
si ƒe agbe mee Mawu ƒe Nya le la, yi ɖatsɔ eƒe ŋutilã mlɔ ɖekakpui la
dzi, agbe gaɖo eme eye wòganɔ agbe.
105 Mawu lɔlɔã, medze sii be ŋkuʋuʋu gã sia ƒe ɣeɖota le to ɖom,
gamea yi boo, ga wuieve ƒo to eŋu, fiẽ ƒe vɔvɔliwo le anyi ɖim. Kekeli
Gã la le keklẽm tso Mawu ƒe Fiaɖuƒe me, be wòaxɔ enɔƒe ɖe blukɔ
tsiɖitsiɖi si le anyigba dzi va ge la teƒe. Mawu, menya be mele tsitsim
ɖedzi gbesiagbe. Na mayi, Aƒetɔ. Do ŋusẽm. Kpe ɖe ŋunye be magblɔ
Nyateƒe gã sia le afisiafi. Kpe ɖe mía ŋu, etsɔ ɣetrɔ, be míase egɔme
nyuie tsɔwu.
106 Ke, Mawu lɔlɔã, yra nyasela siawo ɣetrɔ sia. Fiẽ sia, ne woƒo ƒu
hena dɔyɔyɔ takpekpe la, ne ŋutsu ɖesiaɖe kple nyɔnu ɖesiaɖe ate
ɖe wo nɔewo ŋu anɔ dze ɖom, anɔ gbɔgblɔm be, “Azɔ, yee nye si…
mèga—mègake ɖi kura azɔ o. Míese eme afisi nua tso. Míenya be
gbɔgbɔvɔẽ. Eye míenya be ne edzo la, ele be wòana ta le Mawu ƒe
gbeɖeɖe ŋu. Ele be wòawɔe. Mawu gblɔ nenema. Ele be wòadzo.”
Emegbe, na woadzo yi, kple dzidzɔ, anɔ aseye tsom, esime woanɔ
woƒe dɔyɔyɔ biam. Naneke o, gaɖe mɔ be naneke natsi tre ɖe woƒe
mɔ dzi, azɔ o; woayi ko, anɔ exɔm se.
107 Eye, Mawu, na be hame sue si le afisia, kple hame siwo wɔa dɔ
kplii la, woakpɔ nyɔnyɔ̃ le takpekpe sia megbe, Aƒetɔ, bena woatsɔe
yi, eye woakplɔ luʋɔ alafalafawo va Mawu ƒe Fiaɖuƒe la me. Na wòava
eme dzro, Fofo. Na ŋutsuwo kple nyɔnuwo le afisia si wotso dukɔ la
ƒe akpa sia kpa, kple teƒe bubuwo la, na woatsɔ Gbedeasi la yi na
woƒe hamewo, eye na be woakpɔ nyɔnyɔ̃ gbaɖegbetɔa dzro. Nèva me
dzro, Aƒetɔ. Tsɔ míaƒe nuvɔw̃o ke mí azɔ. Kpe ɖe mía ŋu be míanye
Wò subɔlawo. Le Yesu Kristo ƒe Ŋkɔ me. Amen.

108 Mabia se, esime mienɔ anyi ɖe afisia la, ɖe nuvɔw̃ɔlaa ɖe le
xɔa me ŋdi sia, si agblɔ be, “Nɔviŋutsu Branham, ɖo ŋku dzinye le
gbedodoɖa me”? Ɖe nàlɔ,̃ ɖe nàlɔ̃ akɔ wò asi ɖe dzia? Ɖe amea ɖe
li nye nuvɔw̃ɔlaa? Nyemele…Mawu nayra wò, aƒenɔ. Eɖe lia? Mawu
nayra wò, amegã. Wò, kple wò, kple wò, Mawu nayra mi. Nyemenya
ne mie…Azɔ, esia yi na mi.
109 Mikpɔea, nyemexɔ edzi se be woazɔ ayi ameha la dome o. Menye
nya hem mele ɖe ame bubu siwoe wɔnɛ la ŋu o. Nyemexɔe se be
woazɔ ayi ameha la dome ahanɔ didim be woatutu ame o. Mikpɔea?
“Amea ɖeke mate ŋu ava o, negbe Fofo lae nye Amesi hee vɛ.”
Mikpɔea? Ele teƒe. Ɖeko nàtutui va afisia esi manye eƒe lɔlɔñu o.
Mikpɔea? Gake ne Mawu ƒo wò dziʋɔtru la, wò sie gomekpɔkpɔ su
wu le xexeame. Miate ŋu anya ame alesinu meƒo nu na o. 

